
 
 

                                                          
 
ᑐᓴᒐᑦᓴᖃᕐᕕᒃ: ᐊᐱᖅᑯᑏᑦ ᑭᐅᔾᔪᑏᓪᓗ ᐃᖃᓗᐃᑦ ᐊᑦᓯᕕᖓᓂᑦ 
ᐃᑯᐊᓪᓚᓐᓂᖓᓄᑦ 
 
ᔫᓂ 13, 2014        
 

ᒐᕙᒪᒃᑯᑦ ᓄᓇᕗᒻᒥᑦ ᐱᓕᕆᖃᑎᖃᑦᓯᐊᖅᑐᑦ ᓄᓇᓕᐸᐅᔭᒃᑯᓐᓂᑦ ᐃᖃᓗᓐᓂᑦ, ᐊᕙᑎᓕᕆᔨᒃᑯᑦ ᑲᓇᑕᒥᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ ᖃᐅᔨᓴᕐᓂᐊᖅᑎᓪᓗᒋᑦ ᐊᑦᓯᕕᒻᒥᑦ ᐃᑯᐊᓪᓚᑦᑐᒥᑦ, ᐊᓂᖅᓵᖅᑐᒐᐅᑉ 
ᐱᐅᓂᖓᓂᑦ ᓴᖅᑭᑎᑦᓯᓂᕐᒥᓪᓗ ᖃᓄᐃᓕᐅᕐᓂᐅᓂᐊᖅᑐᒥᑦ.   
 
ᒫᓐᓇ ᖃᓄᐃᓕᖓᓂᕆᔭᖓ 
 

Q: ᓱᓇᐅᕙ ᖃᓄᐃᓕᖓᓂᕆᔭᖓ ᐃᖃᓗᐃᑦ ᐊᑦᓯᕕᖓᓂᑦ ᐃᑯᐊᓪᓚᓂᐅᔪᖅ? 

A: ᐃᖃᓗᐃᑦ ᖃᑦᑎᕆᔨᒃᑯᑦ ᐃᓱᒪᒋᔭᖃᖅᑐᑦ ᐃᑯᐊᓪᓚᖅᑐᑦ ᐊᐅᓚᑕᐅᓂᖃᑦᓯᐊᖅᑐᖅ ᐳᔫᑐᐃᓐᓇᖅᑐᖅ ᒫᓐᓇ. 

ᐃᑯᐊᓪᓚᓐᓂᖅ ᑲᑉᐱᐊᓇᖅᑐᒦᑎᑦᓯᖏᑦᑐᖅ ᐊᕙᑎᖏᓐᓃᑦᑐᓂᑦ ᐃᓪᓗᓂᑦ ᐱᖁᑎᐅᔪᓂᓪᓗ. ᐳᔫᖅᓂᖓ 

ᐊᓯᔾᔨᖃᑦᑕᖅᑐᖅ ᐳᔫᓗᐊᖏᓂᖅᓴᐅᑦᓱᓂᓗ ᐱᔭᕆᐊᑭᓐᓂᖅᓴᐅᓕᖅᓱᓂᓗ.  

 

Q: ᓱᓇᐅᕙᑦ ᐱᖁᔨᕗᖔᕈᑎᒥᑦ ᖃᖏᖅᑎᑦᓯᕈᑕᐅᕋᑖᓚᐅᖅᑐᖅ ᓄᓇᓕᐸᐅᔭᒃᑯᓐᓄᑦ ᐃᖃᓗᓐᓂᑦ? 

A: ᐱᖁᔨᕗᖔᕈᑎ ᓄᓇᓕᐸᐅᔭᒃᑯᓐᓂᑦ ᐃᖃᓗᓐᓂᑦ ᑲᑎᒪᔨᖏᓐᓄᑦ ᑲᑎᒪᓂᕐᒥᑦ ᔫᓂ 11, 2014; “ᐊᖓᔪᖅᑳᖓᑦ 

ᖃᑦᑎᕆᔨᒃᑯᑦ, ᐃᓱᒪᒋᔭᖓᓂᑦ ᐱᐅᓇᓱᒋᔭᖓᓄᑦ, ᖃᒥᑕᐅᑲᓚᐅᖅᑕᖓ ᓈᒻᒪᒋᔭᖓᒍᑦ, ᐃᑲᔪᖅᑕᐅᑦᓱᓂ 

ᖃᐅᔨᒪᔪᒻᒪᕆᓐᓄᑦ ᐊᑦᓯᕕᒻᒥᑦ ᐃᑯᐊᓪᓚᓐᓂᐅᔪᓄᑦ ᐃᑲᔪᖅᑕᐅᒍᒪᑦᓱᓂᓗ ᒐᕙᒪᒃᑯᓐᓄᑦ ᓄᓇᕗᒻᒥᑦ 

ᐱᔭᕇᖅᑕᐅᑦᓴᐅᑎᒋᒋᐊᖃᖅᑎᓪᓗᒍ” 

 

ᓄᓇᓕᐸᐅᔭᒃᑯᑦ ᐃᖃᓗᓐᓂᑦ ᐊᐱᕆᓯᒪᔪᑦ ᒐᕙᒪᒃᑯᓐᓂᑦ ᓄᓇᕗᒻᒥᑦ ᐃᑲᔪᖅᑕᐅᒍᒪᑦᓱᑎᒃ ᓴᖅᑭᑎᑦᓯᓂᕐᒥᑦ 

ᐸᕐᓇᐅᑎᓂᑦ ᖃᒥᑦᓯᓂᕐᒥᑦ ᐃᑯᐊᓪᓚᔪᒥᑦ ᖃᐅᔨᓴᕐᓂᕐᒥᓪᓗ ᓇᓕᕌᕈᑕᐅᒐᔭᖅᑐᓂᑦ.   

 



 
 
ᐊᕙᑎᓕᕆᓂᖅ 
 

Q: ᐊᓂᖅᓵᑐᒐᐅᑉ ᐱᐅᓂᖓ ᐃᖃᓗᓐᓃᑦ ᖃᐅᔨᓴᖅᑕᐅᕙ? 

A:  ᐄ. ᐊᖅᑯᑕᐅᑦᓱᓂ ᑲᓇᑕᒥ ᐊᓂᖅᓵᖅᑐᒐᐅᑉ ᓱᕈᔪᓐᓇᖅᑐᓄᑦ ᖃᐅᔨᓴᕐᓂᕐᒧᑦ ᐃᖅᑲᓇᐃᔭᖅᑐᑦ, ᒐᕙᒪᒃᑯᑦ 

ᓄᓇᕗᒻᒥᑦ ᑲᑐᔾᔨᖃᑎᒌᑦᑐᑦ ᐊᕙᑎᓕᕆᔨᒃᑯᓐᓂᑦ ᑲᓇᑕᒥ ᖃᐅᔨᓴᖏᓐᓇᖃᑦᑕᖅᑐᑦ ᓄᓇᓕᐸᐅᔭᕐᓂᑦ ᓱᕈᔪᓐᓇᖅᑐᓂᑦ. 

ᑖᒃᑯᐊ ᐱᖁᑏᑦ ᐆᑦᑐᖃᑦᑕᖅᑐᑦ ᓯᓚᕐᔪᐊᑉ ᐃᒐᓚᐅᔭᖓᓂᑦ ᐳᓪᓚᖅ ᐱᑕᖃᕐᓂᖅᐹᖓᓂᓪᓗ, ᓱᕈᔪᐃᓪᓗ 2.5 

ᐅᖓᓯᓐᓂᖓᓂᑦ, ᑭᓯᐊᓂ ᐃᓚᐅᕈᑎᑦᓴᐅᖏᑦᑐᓂᑦ ᓴᒃᑯᑕᐅᔪᓂᑦ ᐊᑦᓯᕕᒻᒥᑦ ᐃᑯᐊᓪᓚᑦᑐᒧᑦ.    

 

ᔫᓂ 8-ᒥᑦ 9-ᒥᓪᓗ, ᐊᕙᑎᓕᕆᔨᒃᑯᑦ ᑲᓇᑕᒥ ᑎᑭᑎᑦᓯᓚᐅᖅᑐᑦ ᒪᕐᕉᓐᓂᑦ ᐃᖅᑲᓇᐃᔭᖅᑏᓐᓂᑦ ᐅᕙᖔᖅᑐᓂᑦ 

ᑲᓇᑕᒥ ᐊᕙᑎᓕᕆᔨᒃᑯᑦ ᑐᐊᕕᕐᓇᖅᑐᓕᕆᔨᒃᑯᓐᓂᑦ ᐱᓕᕆᐊᖃᕐᓂᐊᖅᑎᓪᓗᒋᒃ ᐊᓂᖅᓵᖅᑐᒐᕐᒥᑦ ᖃᐅᔨᓴᕐᓂᕐᒥᑦ 

ᑐᕌᒐᖃᖅᓱᑎᒃ ᐳᔪᖓᓂᑦ ᐃᑯᐊᓪᓚᖅᑑᑉ. ᖃᐅᔨᓴᕈᑏᑦ ᐱᔭᐅᓚᐅᖅᑐᑦ ᑎᒍᒥᐊᒐᕐᒧᑦ ᑐᐊᕕᕐᓇᖅᑐᕆᔾᔪᑎᓂᑦ 15-ᓂ 

ᐃᓂᒋᔭᐅᔪᓂᑦ ᓱᕈᔪᖃᕈᓐᓇᖅᑐᓄᑦ.  
 

ᖃᓄᐃᓐᓂᐅᔪᑦ ᑕᑯᑦᓴᐅᑎᑦᓯᔪᑦ ᓱᕈᓐᓇᖅᑑᓂᖏᑦ ᑖᒃᑯᐊ ᐃᓚᖃᐅᖅᑐᑦ ᑲᑕᐃᔭᐅᔪᑦ ᓯᓚᑖᓃᑦ ᐊᑦᓯᕕᐅᑉ. ᑭᓯᐅᓂ, 

ᓱᕈᔪᓕᒐᓚᓐᓂᑦ ᖃᐅᔨᔭᐅᓚᐅᖅᑐᑦ ᑭᓛᒥᑕᒥᑦ ᐅᖓᓯᓐᓂᓕᒻᒥᑦ ᑐᙵᕕᐅᔪᓂᑦ ᒪᒃᑯᓄᖓ ᐊᓄᕆᒧᑦ, ᓯᓚᓗᓐᓂᕐᒧᑦ 

ᐊᒻᒪᓗ ᖃᓄᐃᓕᖓᓂᖏᓐᓄᓪᓗ.     

 

ᐊᓂᖅᓵᖅᑐᒐᕐᓂᑦ ᖃᐅᔨᓴᒃᑲᓐᓂᕐᓂᐅᔪᖅ ᐱᖁᑎ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑲᓇᑕᒥ ᐊᕙᑎᓕᕆᔨᒃᑯᓪᓗ 

ᑲᓇᑕᒥ ᓂᕆᐅᒋᔭᖃᖅᑐᑦ ᐋᖅᑭᑦᑕᐅᓂᐊᖅᑎᓪᓗᒍ ᐱᓇᓱᐊᕈᓯᐅᑉ ᓄᙳᒋᓂᐊᖅᑕᖓᓂᑦ. ᐃᑲᔪᕐᓂᐊᖅᑐᖅ 

ᖃᐅᔨᓴᕐᓂᕐᒥᑦ ᖃᐅᔨᒪᔭᐅᔪᓂᑦ ᐊᑦᓯᕕᒻᒥᑦ ᐃᑯᐊᓪᓚᓐᓂᐅᔪᓄᑦ, ᓲᕐᓗ ᖄᓕᒑᔪᓂᑦ, ᐅᖅᓱᐊᓗᕈᔪᐃᑦ, ᓱᕈᓗᐃᓪᓗ.   

 

Q: ᓱᓇᐅᕙᑦ ᐳᔪᖓᓃᑦᑐᑦ ᐊᑦᓯᕕᒻᒥᑦ ᐃᑯᐊᓪᓚᔪᒥᑦ? 

A: ᐳᔪᕐᒦᑦᑐᑦ ᐊᔾᔨᒌᖏᑦᑐᓂᑦ ᐃᓚᐅᕈᑎᑦᓴᓂᑦ ᓱᕈᔪᓐᓂᓪᓗ, ᓱᓇᐃᑦ ᐃᑯᐊᓪᓚᓂᖏᓐᓄᑦ ᑐᙵᕕᒋᓗᒍ ᐃᑯᐊᓪᓚᔫᑉ 

ᐆᓇᕐᓂᖓᓄᓪᓗ. ᐃᒪᓐᓇᐅᒐᔪᑦᑐᖅ, ᐊᑦᓯᕕᒃ ᐱᓯᒪᑦᓯᖃᑦᑕᖅᑐᖅ ᓱᓇᑐᐃᓐᓇᕐᓂᑦ ᓲᕐᓗ ᐊᐅᑕᔫᓂᑦ, ᕿᔪᓂᑦ, 

ᓴᕕᕋᔭᓐᓂᑦ, ᐸᐃᑉᐹᓂᑦ, ᕿᑐᑦᑐᒐᐅᔭᕐᓂᑦ, ᓂᖀᑦ ᐊᒻᒪᓗ ᐅᐊᔭᒨᖅᑐᑦ. ᑕᕝᕙᓂᑦᓴᐃᓇᐅᖏᑦᑐᖅ ᐃᓂᖃᖅᑐᑦ 

ᐊᑦᓴᓗᐊᕕᓂᑐᖃᐃᑦ, ᓴᕕᕋᔭᓄᑦ ᐊᑐᕈᓐᓃᖅᑐᓄᑦ ᓄᓇᓯᐅᑎᓐᓄᓪᓗ, ᐊᒥᐊᕐᓄᓪᓗ. ᐱᑕᖃᓗᐊᕆᐊᖃᖏᑦᑐᖅ, 

ᐱᑕᖃᖅᐸᑦ, ᐊᒥᐊᕐᓂᑦ ᐊᑦᓴᓗᐊᕕᓂᕐᓂᓪᓘᓐᓃᑦ ᐃᑯᐊᓪᓚᔪᒥᑦ. ᖁᕝᕙᓯᓐᓂᖅᓴᖅ ᐊᓂᓵᖅᑐᒐᖅ ᐱᐅᓂᖓᓄᑦ 

ᖃᐅᔨᓴᐅᑎ ᐱᖁᑎ ᐱᓂᐊᖅᑐᑦ ᖃᐅᔨᓴᒐᑦᓴᓂᑦ ᐊᑐᐃᓐᓇᐅᑎᑦᓯᓂᕐᒥᓪᓗ ᖃᐅᔨᓇᕐᓂᖅᓴᐅᓛᖅᑐᖅ ᓱᓇᐅᒪᖔᑦᑕ 

ᐊᑦᓯᕕᒻᒥᑦ ᐃᑯᐊᓪᓚᔪᒧᑦ ᐳᔪᕐᒦᑦᑐᑦ.  

Q:  ᖃᓄᑎᒋ ᐳᔫᖃᑦᑕᖕᓂᐊᖕᒪᑦ ᓄᓇᓕᐸᐅᔭᓄᑦ?  

A: ᐃᓛᓐᓂᒃᑯᑦ ᓄᓇᓕᐸᐅᔭᓄᑦ ᐳᔫᖃᑦᑕᖕᓂᐊᖅᑐᖅ. ᑕᐃᒪᐃᓲᖅ ᐊᓄᕆᒑᖓᒥ ᐊᑭᓐᓇᖓᓂᑦ. ᐊᓄᕌᒐᔪᖕᓂᖅᓴᐅᓲᖅ 

ᐅᐊᖕᓇᖓᓂ/ᐅᐊᖕᓇᖅᐸᓯᐊᓂ ᐅᕝᕙᓘᓐᓃᑦ ᓂᒋᐊᓂ/ᓂᒋᖅᐸᓯᐊᓂ, ᓄᓇᓕᐸᐅᔭᓄᑦ ᐳᔫᖅᐸᙱᖦᖢᓂ.  

ᑐᓴᐅᒪᑎᑦᑏᓐᓇᖕᓂᐊᖅᐳᒍᑦ ᑭᒃᑯᓕᒫᓄᑦ ᑐᓴᒐᒃᓴᑎᒍᑦ ᐊᓄᕆ ᐊᓯᔾᔨᑐᐊᕌᖓᑦ. 

 

ᐋᓐᓂᐊᖃᖅᑕᐃᓕᒪᓂᖅ 
 

Q: ᖃᓄᐃᓕᐅᓪᓗᐊᖅᐳᖓ ᓄᓇᓕᐸᐅᔭᓄᑦ ᐳᔫᓕᖅᐸᑦ? 

A: ᐳᔫᖅᑐᒦᓗᐊᖅᑕᐃᓕᒪᓗᑎᒃ ᐃᓯᖅᓯᒪᔪᓐᓇᖕᓂᓕᒫᖕᓂᑦ.  ᐹᑎᑦ ᐃᒐᓛᑎᓪᓗ ᒪᑐᓯᒪᓗᒋᑦ, ᐊᓂᕐᓂᖕᒧᓪᓗ 

ᑲᐃᓪᓗᐊᕈᑎᓯ ᐋᖅᑭᒃᓗᒋᑦ ᐃᒡᓘᑉ ᐃᓗᐊᓂ ᐊᓂᖕᓂᖕᒧᑦ ᖃᐅᓪᓗᐊᖅᑎᓪᓗᒍ ᖃᒥᓪᓗᒋᓪᓘᓐᓃᑦ.  ᐳᔪᖅ ᐃᒡᓗᕕᑦ 

ᐃᓗᐊᓅᙱᓐᓇᖅᐸᑦ, ᐃᓚᒋᔭᖕᓄᑦ ᐱᖃᓐᓇᕆᔭᖕᓄᓪᓘᓐᓃ ᐅᐸᒃᓗᒋᑦ ᐊᓯᐊᓃᑦᑐᒥ ᓄᓇᓕᐸᐅᔭᓂ 

ᐳᔪᖃᙱᓐᓂᖅᓴᒥᑦ.  ᐊᓃᖕᓂᐊᕈᕕᑦ, ᐱᓕᕆᓗᐊᙱᓪᓗᑎᑦ. 

 

Q: ᐳᔪᕐᒧᓪᓕ ᖃᓄᐃᓕᓐᓇᖅᐸ? 

A: ᐳᔪᖅ ᖃᓯᓕᓇᖅᓯᔪᓐᓇᖅᐳᖅ ᐃᔩᖕᓄᒃ, ᓱᕐᓗᒧᑦ, ᐃᒡᒋᐊᖕᒧᑦ ᐊᒻᒪᓗ ᒥᕆᐊᙳᓐᓇᑐᐃᓐᓇᕆᐊᖃᖅᖢᓂ.  ᐃᓚᖏᑦ 

ᐊᑦᑕᖕᓇᖕᓂᖅᓴᒦᑐᐃᓐᓇᕆᐊᓖᑦ ᐳᔪᖕᒧᑦ.  ᐅᑯᐊᖑᔪᐃᑦ ᐳᕙᖏᑦᑎᒍᑦ ᐆᒻᒪᑎᒥᑦᑎᒍᓪᓗ ᐋᓐᓂᐊᓖᑦ.  ᓄᑕᖅᑲᑦ 

ᐊᑦᑕᖕᓇᖕᓂᖅᓴᒦᑐᐃᓐᓇᕆᐊᓖᑦᑕᐅᖅ ᐳᕙᖏᑦ ᓱᓕ ᐋᖅᑭᒃᓱᖅᐸᓪᓕᐊᓂᖏᓐᓄᑦ ᐊᓂᖅᓵᖅᑐᖕᓂᖅᓴᐅᕙᒃᖢᑎᒃᓗ 

ᐅᖁᒥᐃᓐᓂᖕᒥᒍ ᐃᓐᓇᖕᓂᑦ.  ᓇᔾᔨᔪᐃᑦᑕᐅᖅ ᓴᐳᒻᒥᒃᖠᓯᒪᔭᕆᐊᓖᑦ ᐳᔫᖅᑐᒥᓗᐊᙱᓪᓗᑎᒃ. 

 

Q. ᐊᑯᓂᐅᔪᕐᓕ ᖃᓄᐃᓕᕈᓐᓇᖅᐸᑦ ᐳᔫᕐᕕᐅᓯᒪᓗᓂ ᐊᒃᑕᕐᕕᐅᑉ ᐃᑯᐊᓪᓚᒃᓯᒪᓂᖓᓂ? 

A: ᐊᑯᓂᐅᔪᒧᓪᓕ ᐊᑦᑕᖕᓇᖕᓂᖅ ᕿᓚᒻᒥᐅᔪᒧᑦ ᐳᔫᕐᕕᐅᓗᓂ ᐊᒃᑕᕐᕕᖕᒥᑦ ᐃᑯᒪᖓᓂ ᐊᑦᑎᖕᓂᐊᕋᓱᒋᔭᑦ.  

ᐊᓂᖕᓂᒧᑦ ᖃᐅᔨᓴᕈᑎ ᐃᓕᔭᐅᔪᖅ ᖃᐅᔨᒪᔾᔪᑎᒋᓂᐊᖅᑕᕗᑦ ᐊᑐᕐᓗᒍᓗ ᓇᓗᓇᐃᔭᐃᓂᖕᒥᑦ ᓯᕗᓪᓕᖅᐹᒥᑦ 

ᐆᒃᑑᑕᐅᔪᑦ ᑲᓇᑕᒥ ᐊᕙᑎᓕᕆᔨᒃᑯᓐᓂᑦ. 

 

 
 

 

Q: ᖃᓄᐃᓕᖅᑐᓂᑦ ᐅᔾᔨᖅᓱᕆᐊᖃᖅᐳᖓ? 

A: ᐊᓂᖅᓵᓗᐊᖕᓂᖅ, ᐊᓂᖅᑎᕆᑦᑎᐊᙱᓐᓂᖅ, ᓴᒡᕖᑦ ᓱᑲᖓᖅᑰᔨᓂᖅ, ᓂᐅᖁᐃᑦ ᖃᓄᐃᖅᑰᔨᓗᓂ ᐅᐃᔾᔭᙳᓂᕐᓗᔭ  

ᐳᔪᖅ ᖃᓯᓕᓇᑐᐃᓐᓇᕆᐊᖃᖕᒥᔪᖅ ᐃᔨᖕᓄᑦ, ᓱᕐᓗᖕᓄᑦ ᐃᒡᒋᐊᖕᓄᓪᓗ ᒥᕆᐊᙳᓇᑐᐃᓐᓇᕆᐊᖃᖅᖢᓂᓗ. 

 

Q: ᖃᓄᐃᓕᐅᕆᐊᖃᖅᐳᖓ ᖃᓄᐃᖅᑰᔨᓕᕈᒪ ᐳᔪᖕᒧᑦ, ᓲᕐᓗ ᐊᓂᖅᓵᑦᑎᐊᙱᓐᓂᖅ ᓴᒡᕕᒐᓘᓐᓃᑦ 

ᓱᑲᖓᖅᑰᔨᓕᕐᓗᓂ? 

3 
 



 
 
A: ᐊᑲᐅᑦᑎᐊᙱᒃᑯᕕᑦ ᐃᒻᒥᓂᒃᓗ ᐊᐅᓚᑦᑐᓐᓇᙱᓪᓗᒋᑦ ᖃᓄᐃᓐᓂᕆᔭᑎᑦ, ᐋᓐᓂᐊᓯᐅᑎᒥᑦ ᑕᑯᓪᓗᐊᖅᐳᑎᑦ. 

 

Q. ᒪᑐᐊᖅᓯᒪᒍᒪ ᐳᔫᕐᓗᓗᐊᖅᑕᐅᓐᓇᙱᓚᖅ? 

A: ᐃᓄᓕᒫᓂᑦ ᒪᑐᐊᖅᓯᒪᖁᔨᙱᑦᑐᒍᑦ. ᐱᓚᒃᑐᐃᓂᖕᒧᑦ ᒪᑐᐊᕈᑏᑦ ᐃᑲᔪᑦᑎᐊᕈᓐᓇᙱᓚᑦ ᓄᖅᑲᑦᑎᑦᑎᔪᓐᓇᙱᒻᒪ 

ᓱᕈᕐᓗᖕᓂᑦ.  ᐳᔫᖅᑐᒦᙱᓐᓂᖅᓴᐅᖁᔨᕗᒍᑦ, ᒪᑐᐊᖅᓯᒪᙱᓪᓗᑎᒃ ᐊᑑᑎᖃᙱᑐᐃᓐᓇᕆᐊᖃᖕᒪᑦ. 

 

Q: ᐃᓄᐃᑦ ᖃᓄᐃᓕᐅᒃᑲᓐᓂᕈᓐᓇᖅᐸᑦ ᐃᒻᒥᓂᒃ ᓴᐳᒻᒥᒃᖠᕋᓱᒃᓗᑎᒃ? 

A: ᐳᔫᖅᑐᒦᓗᐊᖅᑕᐃᓕᒪᓪᓗᐊᕋᕕᑦ ᐊᒃᑕᑰᑉ ᐃᑯᒪᖓᓂᑦ.  ᐃᓯᖅᓯᒪᔪᓐᓇᖕᓂᓕᒫᖕᓂᑦ ᐃᓯᖅᓯᒪᓗᑎᑦ.  ᐃᒐᓛᑎᑦ 

ᐹᓪᓗ ᒪᑐᓯᒪᓗᒋᑦ, ᐊᓂᖕᓂᖕᒧᑦ ᑭᐃᓪᓗᐊᕈᑦ ᐋᖅᑭᓗᒍ ᖃᒥᓪᓗᒋᓪᓘᓐᓃᑦ.  ᐃᒡᓘᑉ ᐃᓗᐃᓂᑦ 

ᓱᐴᖅᑐᖃᑦᑕᙱᓪᓗᑎᒃ, ᐊᓂᖕᓂᖕᒧᑦ ᓱᕈᕈᑕᐅᑲᐅᖅᓱᕋᔭᖕᒪᑦ.  ᓯᓚᒥᑦ ᖃᓄᐃᓕᐅᓗᐊᙱᓪᓗᑎᒃ. 

 

### 
 
ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃ:  
ᑲᐃᑦ ᒪᒃᓚᐅᑦ 
ᑐᑭᒧᐊᒃᑎᑦᑎᔨ ᑐᓴᐅᒪᔪᓕᕆᓂᖕᓂᑦ 
ᒐᕙᒪᓕᕆᔨᒃᑯᑦ 
867-975-6049 
CMacleod@GOV.NU.CA 

